Месяца сентября в 28-й день.

Преподобнаго отца нашего и исповедника Харитона.

На Господи, воззвах: Слава, глас 4:
Богоно=се Харито=не,/ ты и по смерти на небесе=х живе=ши во Христе,/ Егоже ради миру тя распя=л еси,/ вне бо плоти и мира быв,/ паче ви=димых пожи=л еси= и=стинно:/ не бо жил еси тебе= самому=,/ живя=ше же па=че в тебе= Христос Бог наш,\ Того моли спастися душам нашим.

На стиховне Слава, глас 2:

Монахов мно=жества наста=вника тя почита=ем,/ отче наш Харито=не:/ твое=ю бо стезе=ю вои=стинну пра=во ходи=ти позна=хом./ Блаже=н еси Христу рабо=тав,/ и вра=жию обличи=л еси силу,/ а=нгелов собесе=дниче, преподо=бных соприча=стниче и пра=ведных:/ с ни=миже моли=ся Господу,\ поми=ловатися душам нашим.

И ныне, богородичен: О чудесе= но=ваго всех дре=вних чудес!/ Кто бо позна= Матерь без мужа ро=ждшую,/ и на руку= нося=щую, всю тварь Содержа=щаго?/ Бо=жие есть изволе=ние Ро=ждшееся./ Его=же яко Младе=нца, Пречи=стая,/ Твои=ма рука=ма носи=вшая,/ и Ма=тернее дерзнове=ние к Нему= иму=щая,/ не преста=й моля=щи о чту=щих Тя,\ уще=дрити и спасти= душы наша.
Тропарь, глас 8:

Слез твоих тече=ньми пусты=ни безпло=дное возде=лал еси=,/ и и=же из глубины= воздыха=ньми, во сто трудо=в уплодоноси=л еси,/ и был еси свети=льник вселе=нныя, сия=я чудесы=, Харито=не отче наш:\ моли Христа Бога, спасти=ся душа=м нашим.

Слава, и ныне, богородичен: Иже нас ради рожде=йся от Де=вы и распя=тие претерпе=в, Благий,/ испрове=ргий сме=ртию смерть и Воскресе=ние явле=й яко Бог,/ не презри, яже созда=л еси руко=ю Твое=ю,/ яви=
человеколю=бие Твое, Милостиве./ Приими= ро=ждшую Тя, Богородицу, моля=щуюся за ны,\ и спаси=, Спасе наш, люди отча=янныя.
Кондак, глас 2.

Наслади=вся, богому=дре, воздержа=ния,/ и плоти твоея= вожделе=ния обузда=в,/ яви=лся еси верою возраща=емь,/ и я=ко жи=зни дре=во посреде= рая= процве=л еси=,\ Харито=не всеблаже=нне свяще=ннейший.
